
Fyrisøgn.
[bookmark: _GoBack]Ein dagin í fjør komu nøkur fremmand fólk at vitja okkum. Ein drongur var við teimum; og tá hini sótu heima við hús og fingu sær kaffi, fóru vit út á rætt at spæla. Har vóru vit næstan allan dagin. Men so fóru øll fólkini til gongu aftur í sína bygd, og vit fylgdu teimum yvir í dalin. So fóru vit yvir undir eitt fjall at hyggja eftir teimum; men tá tey fóru yvir í ein annan dal, sóu vit tey ikki longur fyri mjørka; og tá ein lítil løta var farin, køvdi hann eisini av í mjørka har, sum vit vóru. So runnu vit oman. Sára var fyrst við hús; men eg var fyrr enn Óli.

